
«Нұрлы жер» мемлекеттік тұрғын 

үй құрылысы бағдарламасын іске асыру туралы

Құрметті депутаттар!

Бүгінгі күні біздің азаматтарымыздың маңызды мәселелерінің бірі – өз тұрғын үйіне қол жеткізу. Халық саны өсіп келеді, жаңа отбасылар құрылуда. Сондықтан қазақстандықтарды қолжетімді тұрғын үймен қамтамасыз ету мәселесі – басты назарда. Бүгінгі таңда осы мәселелерді шешу жүйелі түрде қолға алынған.
Президент «Сындарлы қоғамдық диалог - Қазақстанның тұрақтылығы мен өркендеуінің негізі» атты Қазақстан халқына Жолдауында бірыңғай тұрғын үй саясатын іске асыру басымдығын белгілеген болатын.

Мемлекеттің тұрақты және өте маңызды міндеттеріңнің бірі бұл халықты тұрғын үймен қамтамасыз ету және қолайлы өмір сүру жағдайын жақсарту болып табылады. 

2 слайд
1991-2018 жылдары республикада 1,3 млн. азамат өз тұрғын үй жағдайын жақсартты. Әлеуметтік тұрғын үймен 160 мың отбасы қамтамасыз етілді,              63 мыңнан астам үлескердің тұрғын үй мәселелері шешілді.
3 слайд 
Азаматтар үшін тұрғын үйдің қолжетімділігін арттыру мақсатында 2017 жылдан бастап «Нұрлы жер» мемлекеттік тұрғын үй құрылысы бағдарламасы іске асырылып жатыр. Осы бағдарлама халықтың қалың тобына арналған және тұрғын үйдің қолжетімділігі мен құрылыс секторын қолдаудың әртүрлі тетігін ұсынады. Бағдарламаның басты ерекшелігі мен мақсаты бұл мемлекеттің тұрғын үй құрылысына мүмкіндігінше аз қатысуы, нарықтық тетіктерді дамыту болып табылады. Бұған жеке инвестициялар тарту арқылы және халықтың жинақтары есебінен қол жеткізуге болады.
Мемлекеттік бағдарлама 5 негізгі міндетті көздейді:

Анықтама:
- сатып алу құқығынсыз жалға берілетін тұрғын үй салу;
- кредиттік тұрғын үй салу;
- жеке тұрғын үй құрылысын дамыту;
- жеке құрылыс салушыларды тұрғын үй салуға ынталандыру;
-квазимемлекеттік сектор субъектілерін тарту арқылы тұрғын үй салу.
Барлығы 2017-2018 жылдары қаржыландырудың барлық көздерінен 23,7 млн. шаршы метрден астам тұрғын үй салынды, 1,9 трлн. теңге инвестиция тартылды. 214 мыңнан астам азамат өз тұрғын үй жағдайын жақсартты.
4 слайд 
2018 жылы рекордтық 12,5 млн.ш.м. тұрғын үй пайдалануға берілді, бір тұрғынға шаққанда 0,68 ш. м. құрады.
Бұл ТМД елдерінің ішіндегі ең жоғарғы көрсеткіш (Ресей - 0,54 шаршы метр, Белоруссия - 0,40 шаршы метр, Өзбекстан - 0,36 шаршы метр).
«Нұрлы жер» бағдарламасының тиімділік көрсеткіші бұл 1 теңге мемлекеттік инвестицияға жыл сайын 7 теңге жеке инвестиция тартылып отырғандығы.

2018 жылы халықтың тұрғын үймен қамтамасыз етілуі 1 тұрғынға шаққанда 21,8 шаршы метр болды.

2030 жылға қарай бір тұрғынды 30 шаршы метрге дейін қамтамасыз ету шеңберінде жаңа тұрғын үйді іске қосу көлемін жыл сайын 8-10% арттыру күтіліп отыр.

Алайда, тұрғын үй қорының көлемі артқанына қарамастан, қазақстандықтар үшін тұрғын үйдің колжетімділігі әлі де болса өзекті болып отыр. Ең алдымен бұл халықтың әлеуметтік жағынан осал топтары үшін де өзекті мәселе.
5 слайд 
Ағымдағы жылы 13,0 млн. шаршы метр жаңа тұрғын үй немесе 118 мың тұрғынжай салынады.

Мемлекеттік инвестиция есебінен 1,7 млн. шаршы метр пайдалануға беріледі, бұл 30 мыңнан астам мұқтаж азаматты өз тұрғын үймен қамтамасыз ететін болады (ЖАО-ның жалға берілетін тұрғын үйі –  15 050 пәтер, ЖАО-ның кредиттік тұрғын үйі – 11 838 пәтер, «Самұрық-Қазына» ұлттық әл-ауқат қоры» АҚ-ның тұрғын үйі - 1 205, жеке құрылыс салушылардың тұрғын үйі – 2 666 пәтер).

Ағымдағы жылдың басынан бастап (қаңтар-тамыз) қаржыландырудың барлық көздері есебінен                     7,6 млн. шаршы метр тұрғын үй пайдалануға берілді немесе бұл 65,8 мың тұрғынжай болады.

Анықтама:

Өткен жылдың осындай кезеңімен салыстырғанда тек қана 2 өңірде тұрғын үйді іске қосу қарқыны төмен екені байқалады.                    Нұр-Сұлтан қаласында (-33,4%) және Маңғыстау облысында                    (-9,5 %).

Енді, Мемлекеттік бағдарламаның әрбір міндетіне және алдағы жоспарға толық тоқталып өтуге рұқсат етіңіз.

6-слайд 
1-міндет. Сатып алу құқығынсыз жалға берілетін тұрғын үй салу

Сатып алу құқығынсыз жалға берілетін тұрғын үй:
1) халықтың әлеуметтік жағынан осал топтарына; 
2) аз қамтылған көп балалы отбасыларға;
3) жұмыс істейтін жастарға беріледі.

Анықтама:

2019 жылы республикалық бюджеттен сатып алу құқығынсыз жалға берілетін тұрғын үй салуға (сатып алуға) 104,4 млрд. теңге сомасындағы нысаналы трансферттер көзделген, соның ішінде:
- 32 800,0 млн. теңге – халықтың әлеуметтік жағынан осал топтарына үшін жалға берілетін тұрғын үй салуға;

- 50 000,0 млн. теңге – көп балалы отбасылар үшін жалға берілетін тұрғын үй салуға және сатып алуға;

- 21 600,0 млн. теңге – Нұр-Сұлтан, Алматы және Шымкент қалаларындағы жұмыс істейтін жастар үшін жалға берілетін тұрғын үй салуға және сатып алуға. Тұрғын үйді іске қосу жоспары 785,6 мың шаршы метр немесе 15 050 пәтер. 

2017-2018 жылдары 369,8 мың шаршы метр жалға берілетін тұрғын үйді (6 797 пәтер) іске қосу жоспарланған, іс жүзінде 429,2 мың шаршы метр (7 750 пәтер) пайдалануға берілді (57,2 млрд. теңге бөлінд).
2019 жылы халықтың әлеуметтік жағынан осал топтарын 6002 жалға берілетін пәтермен қамтамасыз ету жоспарланған (32,8 млрд. теңге бөлінді). 
7-слайд 
Бұдан басқа, Елбасының тапсырмасы бойынша («Нұр отан» партиясының XVIII съезінде берген) 2025 жылға дейін 40 мың жалға берілетін тұрғынжай немесе жыл сайын көп балалы отбасылар үшін 6 мың пәтер салу жоспарланған. Осы мақсат үшін 7 жылдың ішінде 350 млрд. теңге (немесе жыл сайын 50 млрд. теңгеден) көзделген.
Тұрғын үйге кезекте 38 мың отбасы тұр. 3 өңірде: Түркістан (5937), Алматы (5093) облыстарында, Нұр-Сұлтан қаласында (3409) көп балалы отбасылардың саны көп.
Көпбалалы отбасылардың тұрғын үй мәселелерән тез арада шешу үшін мамыр айынан бастап барлық қарждыландыру көздерінен 3 046 баспана берілді. Әкімдіктердің деректері бойынша үстіміздегі жылы көпбалалы отбасыларына барлық көздерден                             8 мыңнан аса пәтер беру жоспарда.

8-слайд 
Аз қамтылған көп балалы отбасыларына, толық емес отбасылар мен мүмкіндігі шектеулі балалары бар отбасыларына Тұрғын үй құрылыс жинақ банкі арқылы жылдық 2 % бойынша кредит беру басталды. Бұл                 5 мыңнан астам отбасының тұрғын үй жағдайын жақсартуға мүмкіндік береді.

Ағымдағы жылдың 1 қазанында республикада 3864 өтінім қабылданды, соның ішінде 
33,0 млрд. теңге сомасындағы 3236 өтінім мақұлданды (906 аз қамтылған отбасына 9,5 млрд. теңге қарыз берілді). 
9-слайд 
Сонымен бірге, Қазақстан Республикасының Тұңғыш Президентінің тапсырмасы бойынша Жастар жылы шеңберінде ағымдағы жылы Нұр-Сұлтан, Алматы және Шымкент қалаларындағы 3 мың жұмыс істейтін жастар үшін 3 мыңнан кем емес жалға берілетін пәтер құрылысы басталды. 2021 жылға дейін 9 мың жалға берілетін пәтер салу жоспарланған.
Анықтама:

- Нұр-Сұлтан қаласында 1050 пәтер бастапқы нарықтан сатып алынады;
- Шымкент қаласында 570 пәтер бастапқы нарықтан сатып алынады, 30 пәтер қайталама нарықтан сатып алынады, 300 пәтер салынады;
- Алматы қаласында 1020 пәтер сатып алу және 30 пәтер салу жоспарланған.

10-слайд 
2-міндет. Кредиттік тұрғын үй салу

Бағдарламаның осы бағыты Тұрғын үй құрылыс жинақ банкі салымшылары мен әкімдіктерде кезекте тұрған азаматтар, сондай-ақ «7-20-25» бағдарламасының клиенттері үшін кредиттік тұрғын үй құрылысының көлемін арттыруға мүмкіндік береді

Әкімдіктер бағалы қағаздар шығару есебінен құрылысқа қаражат тартады және қаражатты әрбір                   2 жыл сайын револьверлік негізде айналдырады.

2016-2018 жылдары 1,2 млн. шаршы метр немесе 19 744 пәтер пайдалануға берілді (206,4 млрд. теңгеге облигациялар шығарылды). 
Ағымдағы жылы Әкімдіктер 108,8 млрд. теңгеге облигациялар шығаруды жоспарлаған, соның ішінде «Бәйтерек девелопмент» АҚ 87,4 млрд. теңге сомасындағы облигацияларды сатып алынды (әкімдіктер 54,9 млрд. теңгені игерді).
686,5 мың шаршы метр кредиттік тұрғын үй немесе 11 838 пәтер салу жоспарланған. Бүгінгі күні алаңы 169 мың шаршы метр болатын 2 811 пәтер пайдалануға берілді. 

11-слайд 
3-міндет. Жеке тұрғын үй құрылысын дамыту

Тұрғын үй құрылысының жоспарланған көлемін қамтамасыз ету үшін мемлекет жаппай тұрғын үй құрылысы салынатын аудандарға қажетті инфрақұрылым жүргізуді қамтамасыз етеді.

Жыл сайын 40 мың жер учаскесі инженерлік-коммуникациялық инфрақұрылыммен (бұдан әрі – ИКИ) қамтамасыз етіледі.

2017-2018 жылдары шамамен 110 мың жер учаскесі ИКИ-мен қамтамасыз етілді.

2019 жылы республикалық бюджеттен ИКИ құрылысына 81,7 млрд. теңге көзделген, соның ішінде 22,6 млрд. теңге шамамен 40 мыңнан астам жер учаскесіне ИКИ жүргізуге жұмсалады (ИИДМ желісі бойынша – 36,6 млрд. теңге, Энергетикамині – 45,1 млрд. теңге), әкімдіктерге 36,8 млрд. теңге аударылды, 35,8 млрд. теңге игерілді (ИИДМ бюджеті шеңберінде - 13,5 млрд. теңге, әкімдіктер 13,2 млрд.теңгені игерді, Энергетикамині - 23,3 млрд.теңге, 22,9 млрд. теңге игерілді).
12-слайд 
4-міндет. Жеке құрылыс салушыларды тұрғын үй салуға ынталандыру

Жеке құрылыс салушылардың кредиттерін субсидиялау бағытын іске асыру басталғаннан бері (2017 жылғы маусымнан бастап) «Даму» Қоры жалпы 66,2 млрд. теңге сомасындағы субсидиялау жобаларына қол қойды. Жеке құрылыс салушылар 328 мың шаршы метр тұрғын үйді пайдалануға берді.
Бұл ретте, салынған тұрғын үйдің 50 %-ы бекітілген баға (1 шаршы метр үшін 220-260 мың теңге) бойынша Тұрғын үй құрылыс жинақ банкінің салымшыларына, «7-20-25» бағдарламасының клиенттеріне және коммерциялық банктерге өткізіледі. 

Халықтың ипотекалық қарыздарын субсидиялау бағыты іске асырылғаннан бері (2017 жылғы маусымнан бастап) коммерциялық банктер халықтың жалпы 36,2 млрд. теңге сомасындағы өтінімін мақұлдады.

Бұл 3,5 мың қазақстандықтың ипотека бойынша ай сайынғы төлемін орта есеппен 30 %-ға арзандатуға мүмкіндік берді.
Анықтама: «7-20-25» ипотекалық бағдарламасы іске қосылуына байланысты  осы бағыт 2018 жылғы маусымда аяқталды. Барлық мақұлданған өтінімдер міндеттемелер толық орындалғанға дейін сақталады.

13-слайд 
5-міндет. Квазимемлекеттік сектор субъектілерін тарту арқылы тұрғын үй салу

Дағдарысқа қарсы шаралар аясында 2015-2016 жылдары (ҚИК), 2016-2017 жылдары («Бәйтерек девелопмент» АҚ, «Самұрық-Қазына» ұлттық әл-ауқат қоры» АҚ) Ұлттық қордың қаражаты есебінен квазимемлекеттік сектордан операторларды тарта отырып, тұрғын үй құрылысына қаражат бөлу көзделген.

Бүгінгі күні «Бәйтерек девелопмент» АҚ және ҚИК өз объектілерінің құрылысын аяқтады, «Самұрық-Қазына» ұлттық әл-ауқат қоры» АҚ құрылысты 2019 жылы аяқтайды. Барлығы осы операторлар алаңы шамамен 2,3 млн. шаршы метр болатын 39,8 мыңнан астам пәтер салды. 
Қазіргі кезде бюджет қаражаты есебінен жалға берілетін және кредиттік тұрғын үй құрылысын ұйымдастыру жөніндегі мәселелер әкімдіктерге берілді.
14-слайд

Кезекте тұрған адамдардың өсу қарқынына қатысты
Атқарылып жатқан іс шараларға қарамастан жаңа тұрғын үй салу өсіп отырған қажеттілікті жабуға мүмкіндік бермейді.
Бүгінгі күні әлеуметтік тұрғын үй алуға кезек әкімдіктерде 3,5 есеге өсті (01.01.2012 ж. - 147 мың адам, 01.07.2019 ж. 512 мың адам болды).

Бұл демографиялық процестерге, урбандалуға және халықтың еңбек жағдайымен көші-қонына байланысты болып отыр.

Әлеуметтік тұрғын үйге ұсыныс шамамен 20 мың отбасы болған кезде орташа сұраныс жыл сайын                     50 мың адамға артады.
15-слайд 
2025 жылға дейінгі «Нұрлы жер» жаңа мемлекеттік бағдарламасына қатысты

Мемлекет басшысының сайлауалды тұғырнамасын іске асыру аясында жылдың соңына дейін жаңа «Нұрлы жер» бағдарламасы бекітілетін болады, ол 5 міндетті қамтитын болады:
- бірыңғай тұрғын үй саясатын іске асыру;
- халықты сапалы ауызсумен және су бұру қызметтермен қамтамасыз ету;
- коммуналдық секторды жаңғырту және дамыту;
- тұрғын үй қорын күрделі жөндеу және жаңарту;
- құрылыс саласын дамыту.
Оның тетіктері арқылы барлық қазақстандықтар табыс деңгейге сәйкес тұрғын үймен қамтамасыз етіледі. Бағдарлама жобасы Қазақстанда бұған дейін қолданыста болған тұрғын үй бағдарламаларының барлық аспектілері мен артықшылықтарын қамтиды.
16-слайд 
Жаңа тұрғын үй саясатының идеологиясы – бұл  «Әрбір жұмыс істейтін қазақстандық өз үйіне ие болады».

17-слайд 
Осы мақсатта тұрғын үйдің қолжетімділігі біртіндеп артады және тұрғын үйге мұқтаж әрбір отбасына тұрғын үй жағдайын жақсарту тетігі ұсынылады.

Мемлекет басшысы бағдарламаға қатысуға арналған «айқын өлшемшарттар» белгілеуді, мұнда халықтың табысы айқындаушы фактор болады деп тапсырды. 

Сонымен, табысы жоқ немесе 1 адамға шаққанда                 табыс мөлшері 21,5 мың теңге болатын кезекте тұрған адамдарға сатып алу құқығынсыз жалға берілетін тұрғын үй берілетін болады.

Мұнда халықтың әлеуметтік жағынан осал топтарының санаттары арасында іріктеу жүргізіледі.

Әлеуметтік жалға берілетін тұрғын үй табысы жоқ азаматтарға беріледі. Халықтың әлеуметтік жағынан осал топтары (жетім балалар, мүгедектер және т.б) үшін сатып алу құқығынсыз жалға берілетін тұрғын үй салынатын болады.
18-слайд 
Одан бөлек, қазіргі уақытта, Мемлекет басшысының тапсырмасына сәйкес «Бәйтерек девелопмент» АҚ, ҚИК және Тұрғын үй қорына кепілдік беру қоры сияқты жұмыс істеп жатқан операторларды Бірыңғай операторға біріктіру жолымен Холдингтің тұрғын үй блогын оңтайландыру жұмысы жүргізіліп жатыр. 

Бірыңғай оператор жобаның барлық кезеңдерінде стратегиялық жоспарлаудан бастап жобаларды толық сүйемелдеуге дейін тікелей қолдауды кешенді түрде көрсететін болады, мұнда инжиниринг, цифрлық мониторинг және кейін пайдалануға беру бірге жүргізіледі.

Анықтама: 3 Кодекс пен 8 Заңға өзгерістер енгізу қажет. 
Бұл ретте, Тұрғын үй құрылыс жинақ банкі тұрғын үй құрылыс жинақтар жүйесін дамытатын елдегі жалғыз оператор ретінде халыққа жеңілдікпен тұрғын үй қарыздарын беру жөніндегі жұмысты жалғастырады.

19-слайд 
Сонымен бірге, Мемлекет басшысының тапсырмасы бойынша көп балалы отбасылардың тұрғын үй мәселелерін шешу үшін жуық арадағы          3 жылда жыл сайын қаржыландыруды ұлғайту және 10 мың отбасын қамту жоспарланған.
20-слайд 
Тұрғын үй құрылыс жинақ банкінің «Бақытты отбасы» «2-10-25» деген жеңілдікпен кредит беру бағдарламасына отбасының бір мүшесіне шаққанда   1 ең аз айлық жалақыға дейінгі (1 ең аз айлық жалақы - 42,5 мың теңге) мөлшерінен жоғары табысы бар көп балалы отбасылар, толық емес отбасылар және мүгедек балалары бар отбасылар қатыса алады. «Бақытты отбасы» (2-10-25) жеңілдікпен кредит беру бағдарламасына қатысушылардың санын 10 мыңға дейін арттыру жоспарланған.

21-слайд 
«5-20-25» бағдарламасы бойынша әкімдіктердің кредиттік тұрғын үйіне кедейлік шегінің мөлшерінен жоғары табысы және отбасының бір мүшесіне шаққанда 2 ең аз айлық жалақыдан жоғары (85 мың теңге) табысы бар кезекте тұрған адамдар үміттене алады.

Отбасының бір мүшесіне шаққанда 2 ең аз айлық жалақыдан жоғары (85 мың теңге) табысы бар азаматтар «7-20-25» бағдарламасының құралдарын және нарықтық өнімдерді (Баспана-хит, ҚИК-Орда, Тұрғын үй құрылыс жинақ банкінің «Өз үйім» бағдарламалары) пайдалана алады.
Осы тәсілдер мемлекеттік қолдаудың атаулы болуын қамтамасыз етеді.

22-слайд 
Бүгінгі күні Тұрғын үй құрылыс жинақ банкіндегі салымшылардың саны 1,4 млн. адам болды немесе 440,3 млрд. теңге қаражат жинаған 460 мың отбасына жетті. Шамамен 160 мың салымшы әкімдікте кезекте тұрған адамдар.
Тұрғын үйдің қолжетімділігін арттыру мақсатында әкімдікте кезекте тұрған азаматтар үшін бастапқы жарнаны кредит сомасынан 10 %-ға дейін (орта есеппен 500 мың теңгеден 1,5 млн. теңге дейін) төмендету қарастырылып жатыр.
23-слайд 

Тұрғын үй алудың ашықтығын және жүйелі бірыңғай есепке алуды қамтамасыз ету үшін Кезекте тұрған адамдардың бірыңғай республикалық базасы енгізіліп жатыр.

Осы базаның аясында кезекте тұрған адамдарды түгендеу жүргізіледі және олардың мәртебесі, оның ішінде табысы айқындалады, сондай-ақ меншігінде тұрғын үйдің болуы анықталады, қандай да бір өңірде жалға берілетін және кредиттік тұрғын үйге қажеттілікке талдау жасалады.

2018 жылы осы база арқылы түгендеу жүргізудің нәтижесінде 30 мың азамат кезектен алынды.

Бүгінгі күні әкімдіктермен бірлесіп түгендеу және базаны мемлекеттік органдардың ақпараттық базаларымен интеграциялау жүргізіліп жатыр.

24-слайд 

Жаңа тұрғын үй мен инфрақұрылым салумен қатар тұрғын қорын жаңарту және жаңғырту жөніндегі іс-шаралар да қаржыландырылатын болады.

Бүгінгі күні республикада 1,3 мың үй авариялық деп танылды және 18 мыңнан астам кондоминиум объектісі күрделі жөндеуді талап етеді.

Жуық арадағы 2 жыл ішінде 700 үйді күрделі жөндеуге шамамен 30 млрд. теңге бөлінетін болады.

Анықтама:
2011-2015 жылдары бөлінген 33,6 млрд. теңгеге 2 338 үй жөнделді. 

Қорытынды
Қорыта айтқанда, тұрғын үй саясатының негізгі мақсаты табысы әртүрлі деңгейдегі азаматтар үшін тұрғын үйдің қолжетімділігін арттыру, аз қамтылған отбасыларына басымдық беру, әлеуметтік тұрғын үй беру процесінің ашықтығын қамтамасыз ету, қаражаттың тиімді пайдаланылуын бақылау және азаматтарымыздың денсаулығы мен әл-ауқатына әсер ететін өмір сүруіне қолайлы жағдай жасау екенін атап өткім келеді.

Назарларыңызға рақмет!
